
Tesaron ok ta pe har ta pe Pau
mupinim ti Mokoihar ke

Jesu kotyhar ta Tesaron ok ta pe ixo. Ame'é ta
rehe har Pau pe amd pandu oho. Pe, ame'é ta
rehe har ukwa rahd, amd paper ke Pau mupinim.
Ame'é ke Tesaron ok ta pe mondo, Jesu kotyhar ta
pe. Pau pe amo pandu:

—TJesu kotyhar ta ke am6 ta mu'e nai. Nga ke
Tupa mukwera katu ta muhem. Ame'é angaha ke
asa oho apo'y. Aerehe apo mukwera ym te ta ti —
aja amod mu'e nai.

A'erehe Jesu kotyhar ta pyai te hii ixo. Ani. Nga
ke Tupd@ mukwera ym we ri. Ame'&€ rehe har amo
we Paumujekwa tar katu. A'eta ke PAu muhury tar
katu. Amo we Tupd rehe har a'e mujekwa tar katu
t1. A'erehe paper pinim ke a'e mondo. Mokdihar ke
a'e mondo.

Jesu rehe jurujar katu ame'é ta pe Pau pandu:
“Thé mu ta” aja.

Tesaron ok ta pe Jesu kotyhar ta ixo ame'é ta pe
Pau mupinim ti
1-2 Tesaron ok ta pe har ta ke pehé. Jesu rehe
pejurujar katu ame'é ta ke pehé. Ko pehé pe paper
pinim ke ih& amondo axo. Ihé P4u. Sir ih& namo
ixo ti. Timo aja ti. [h& namo ixo ti.
Pehé riki Tupd kotyhar ta ke pehé&. Pehé@ riki
Jesu Kirisutu kotyhar ta ke ti. Tupa riki jande pai
keruhii. Jesu riki jandema'e sawa'e te. Ma peja

pehé rehe a'eta ipy'a katu te hii. Ma peja pehé py'a
ke a'eta muhury katu ti.

Tapijar te'e we Tupd rehe pejurujar katu

A'erehe pehé ngijande ruxiym

3 Jande mu ta! Pehé& rehe har Tupad namd
japandu pandu raha: “Ne jo riki katu te me'é ke”
aja japandu pandu ipe. Aja te'eha japandu pandu
ipe. Tupd rehe tapijar te'e we pejurujar katu.
Jete! T'ar koty te we pejurujar katu ri. Amo ta
rehe pepy'a katu te we ti. 4 A'erehe amé amo Jesu
kotyhar ta namo jaxo rahd, pehérehe harjapandu
pandu ngad pe. “Jesu kotyhar ta Tesaron ok ta
pe ixo. Tupa rehe tapijar te'e we jurujar katu.
A'erehe ame'é ta ke amo ta mahy hti. Mupyrara hii
nga ti. Ani. Ipy'ahu te'e ame'é ta hendu” aja pehé
rehe har japandu nga pe. A'erehe pehé ngi jande
ruxi ym.

5Tupd kotyhar ta ke pehé. A'erehe pehé ke Tupa
rehe ipy'a ym ame'é ta mupyrara hii tipe. Ani.
Pehé py'ahu te'e pehendu. Ame'g ke jakwa rah3,
kuja jakwa katu ti. “Pehé katu” aja Tupd pandu ta.
Pe, henda pe pehé ke a'e muhyk ta raho. Inamo
pexo katutaky. Ajajakwa katu. 6 (A'erehe kujaihé
apandu.) Katu ame'é ke jo Tupd ma'ema'e katu.
(A'erehe juja katu te a'e mujywyr nga pe.) A'erehe
pehé ke Tupd rehe ipy'a ym ame'é ta mupyrara
h{i. Ame'é ta ke a'e riki mupyrara hti ta ti. 7 Pehé
pepyrara hii pexo. Pe, pehé ke a'e muhem ta ingi.
Jande aja ti. A'e muhem ta ingi ti. Ywa ngi Jesu,
jandema'e sawa'e te jywyr rahd, jande johu a'e
muhem ta ingi.

Tupa je'éha rahoha ta namo Jesu jywyr ta. A'eta
riki pyréata te hii ame'e ta ke a'eta. 8 Tata keruhii
weraha aja me'd namd a'e jywyr ta uwyr. Pe,
Tupa rehe ipy'a ym ame'é ta ke a'e mahy hi ta.
Mupyrara ht ta. Myrandu katu amd ta pandu
rahd, Jesu rehe har pandu. Ame'é rehe hendu ym
ame'd ta ke a'e mupyrara hi ta ti. 9 Mupyraraha
renda pe ame'é ta ke a'e mahy ta. Aja te'e ta ame'é
ta ixo a'ep. Jandema'e sawa'e te namo ixo ym te
ta. Ima'e pyratd katu te ha ke ame'é ta usak ym
te ta ti. Jesu jywyr rahd, aja ta. 10 A'e riki jywyr
rahd, upa ixotyhar ta pandu ta. “Ne jo riki katu te
me'é ke” aja pandu ta. Aja upa katu te jurujar katu
ehe ame'é tapandutati. Ajapandu ame'g tanamo
pexo ta ti. Myrandu ke pehé pe japandu. Ame'é ke
rehe pejurujar katu, a'erehe a'eta namo pexo ta ti.

11 A'erehe pehé rehe har Tupd namd japandu
pandu. Aja te'eha japandu. Pehé ke Tupa muha
katu, a'erehe ma peja pexoha katu, aja pemu-
jekwa. Aja japanduipe. Ma peja ima'e pyrataha ke
muwyr pehé pe. Ajarahd, a'e putar aja katu ame'é
ke pema'ema'e katu ta. Tupa rehe pejurujar katu,
a'erehe katu ame'd ke pema'ema'’e katu. 12 Aja
rahd: “Ne jo riki katu te me'é ke” aja Jesu rehe
har pepandu ta. Jesu riki jandema'e sawa'e te.
Pe, pehé rehe har a'e pandu ta ti. “Pehé@ riki katu
ame'é ta ke” aja a'e pandu ta ti. Pehé rehe Tupa
ipy'a katu te hii, a'erehe aja me'é a'e pandu ta.
Pehé rehe Jesu Kirisutu ipy'a katu te hii, a'erehe
?ja me'é a'e pandu ta ti. Jesurikijandema'e sawa'e

e.

2

Sawa'e katu ym te ame'é rehe har

1Tande mu ta! Pehendu katuraha! Jesu Kirisutu
jywyriha rehe har pehé pe ih& apandu ta apo 'y.
A'e riki jandema'e sawa'e te. Jande ke a'e mujy'ar
ta ixoty. Ame'é rehe har ih& apandu ta ti. 23 “Jesu
jywyriha upa asa oho apo 'y” aja pehé& pe amo ta
pandu nai. Aja me'é@ Tupd je'8ha rupi pandu nai.
Aja me'é Tupd je'8ha mu'eha pandu nai. Aja me'é
paper rehe jande jamupinim, aja amd ta pandu
nai. Ma pahar aja me'é ke rehe peka'u te'e ym.
Pejumupyai ym ehe ti.

Pehendu katurahd! Kuja ym rahd we, Jesu jy-
wyriha uhyk ym ta ri. Kuja. Tupd rehe jurujar
katuha ke am6 amo ta hijar hii ta. Sawa'e katu
ym te ame'é ke uwyr ta ti. A'e riki mupyraraha
renda pe oho ta ame'é ke a'e. 4 (Upa nga ipy'a moi
moi ehe ame'é ke a'e putar.) A'erehe upa katu te
Tupa rehe ipy'a ke amd moi moi katu. Ame'é ke
a'e putar ym. Upa katu te ma'e'a riki tupd aja amo
ta ukwaha jupe, ame'é ke a'e putar ym ti. (A'e ke
rehe jOo ngd ipy'a moi moi, ame'é ke a'e putar katu.
Sawa'e katu ym te ame'é ke putar katu.) “Ne jo riki
katu te me'é ke” aja ngd panduha ke juehe har har
sawa'e katu ym te ame'¢ ke putar katu. Tupa rehe
nga jumu'eha renda keruhti pe a'e wapyk ta oho
t1. “Ih€ riki tupa@” aja sawa'e katu ym te ame'é ke
pandu ta nai ti. (A'e uhyk ym we ri. A'erehe Jesu
jywyr ym we ri, aja jakwa katu.)

5 Pehé& namd ihé& axo rahd, upa katu te pehé pe
ih& apandu. Jesu jywyriha rehe har ihé apandu.
Ame'é rehe har pekwa pekwa katu pexo. ¢ Pe,
sawa'e katu ym te ame'd uhykiha ke ma'e ke
mupyta we ri. Ame'é rehe har pekwa katu. Ima'e

angaha ke rehe uhyk rahd, sawa'e katu ym te
ame'é ke uwyr ta. 7 Amd ukwa ym ha rupi ma'e
katu ym te ame'é ke a'e ma'ema'e we apo ixo ri.
Pe, a'e uhyk ym te ta ri. A'e mupytaha ke Tupa
mutyryk ym rahd, a'e uhyk ym te ta ri. 8 A'e
mupytaha ke Tupd mutyryk rah, pe, sawa'e katu
ym te ame'é ke uwyr ta. Pe, je'€ha rupi a'e ke Jesu
jukwa ta. Jesu riki jandema'e sawa'e te. A'e jywyr
rahd, pyratdha namo a'e jywyr ta k§. Ame'€ namo
sawa'e katu ym te ame'é ke a'e jukwa ta. (Ame'é
sawa'e katu ym te ame'd uwyr ym we ri. A'erehe
Jesu jywyr ym we ri, aja jakwa katu.)

9 Satanama'e pyratdha namd sawa'e katu ym
te ame'é ke uwyr ta. Mard ka ym ma'e ke amd
ma'eha, ame'é ke pyrdtdha namo a'e ma'ema'e hti
ta. Ame'é rehe ngd usakrahg, panduta: “Ma! Katu
h{i” aja pandu ta. Amd amd ma'e katu ame'é ke
a'e ma'ema'e hil ta. Aja nga ke a'e muka'u te'e hii
ta. 10 Upa ma'e katu ym ame'é ke a'e ma'ema'e
ta. Pe, mupyraraha renda pe oho ta ame'é ta ke
a'e muka'u hii ta. Tupé rehe har jetehar te amo
pandu. Ame'é ke rehe a'eta ipy'a ym. Putar ym ti,
a'erehe mupyraraha renda pe oho ta. Tupa rehe
har jetehar te ke amd pandu, ame'é ke rehe a'eta
ipy'a katu rahd, putar katu raha, ame'é ta ke Tupa
muha ta tipe. Ani. Putar ym. 11 A'erehe te'eha
namo ma'e ke ma'ema'e. Ame'é ke a'eta pe Tupa
muwyr. A'erehe te'eha rehe ame'é ta jurujar katu.
12pe, upa katu te jetehar rehe jurujar ym ame's ta
ke Tupa mupyrara hil ta. Jetehar rehe jurujar ym.
Pe, ma'e ka'u te'eha ke putar katu te. Ame'é ta ke
a'e mupyrara hti ta ti.

Pehé ke Tupd muhd katu

13 Jande mu ta! Pehé rehe jandema'e sawa'e
te ipy'a katu. A'erehe pehé rehe har Tupd namo
japandu rahd: “Ne jo riki katu te me'é ke” aja
japandu ipe. Aja te'eha japandu. Kome'€¢ ywy
keruht nix6i te rahd, pehé rehe har a'e pandu:
“Ame'é ta ke ihé aputar. Ihéma'e wan ta” aja.
A'erehe pehé ke a'e muhd katu. A'erehe I'dma'e
pyratdha namo a'e mu'am: “Ko Tupd kotyhar ta
ke” aja. Tupd rehe har jetehar japandu. Ame'é
rehe pejurujar katu. A'erehe ixotyhar ta ke pehé,
aja a'e mu'am. 14 Myrandu katu pehé pe japandu.
Ame'é rehe pejurujar katu, a'erehe pehé ke Tupa
muhd katu. Tupa namo Jesu Kirisutu ixo. Inamd
pexo ta ti. A'e riki jandema’e sawa'e te. A'e katuha
namo pexo katu ta. 15 A'erehe pehé py'a ke pemata
katu. Jetehar te ke pehé pe jande jamu'e. Ame'é ke
namo pexo katu ri. Jetehar te ke japandu pehé pe.
Ame'& rehe har paper rehe jamupinim ti. Ame'é
ke jamondo pehé pe ti.

16-17JTande rehe Tupa ipy'a katu. Jande rehe a'e
usak katu ti, a'erehe jande ke a'e muhury katu.
Upa ym ame'é ke. Jesu namo jaxo ta, ame'é ke
jande pe a'e mujekwa ti. Katu ame'é ke. Jesu
Kirisutu riki jandema'e sawa'e te. Tupa riki jande
pai keruhii. Ma peja pehé py'a ke a'eta mata katu
ti. Aja rahd, upa katu te ma'e katu ame'é ke jo
pepandu ta. Katu ta pexoha ti.

3

Ma peja jande rehe har Tupd namd pepandu
pandu

1Jande mu ta! Ma peja jande rehe har Tupé
namo pepandu pandu apo. Jande pe je'€ha ke
Tupd muwyr. Ame'é ke japandu. Ma peja
ame'é rehe har Tupd namo pepandu pandu. “Ma
peja pahar ame'é ke amo ta pandu pandu raho.
Ma peja ame'd ke rehe amd ta jurujar katu”
aja pepandu ipe. Aja yman pehé rehe uhyk ti.
2“Sawa'e katu ym ame'é ta ngi Pau ta ke emuhem”
aja Tupa pe pepandu ti. Myrandu katu rehe upa
amo ta jurujar ym, a'erehe sawa'e katu ym ame'é
ta ixo.

3 Jete riki. Jandema'e sawa'e te pandu katu,
ame'é ke a'e ma'ema'e katu. Pehé py'a ke a'e mata
ta. Aja rahd, Satana peh& ke manga rahd, pehé
py'a ke jandema'e sawa'e mata ta. Aja rahd, pehé
py'ahu aja pexo ta. (Ma'e peka'u te'eha ke pema'e
ym ta tl.) 4Jandema'e sawa'e te namo pehé juehe
katu pehé pexo. A'erehe pehé pe ma'e ke japandu
ame'é ke rehe pehendu katu ta. Aja jakwa katu.
Jete. Tapijar te'e we pehendu katu ehe.

5> Tupa rehe pepy'a katu. Ma peja pehé py'a
ke jandema'e sawa'e te muhury katu. Aja rah3,
amd we Tupd rehe pepy'a katu. Pehé ke Tupa
rehe ipy'a ym ame'é ta mupyrara rahd, ma peja
pehé py'ahu te'e pehendu. Ma peja pehé py'a ke
Kirisutu muhury katu ti. Aja rahd, amo6 we pehé
py'ahu te'e pehendu katu ta.

Pehé peparaky katu

6 Jande mu ta! Jesu Kirisutu, jandema'e sawa'e
te je'@8ha rupi pehé pe japandu katu. Pehé koty
Jesu kotyhar ta ixo. Ame'é ta ngi har amd amo
ta jyty'ym. Paraky ym. Jande jamu'e ame'é ke

rehe a'eta hendu ym ti. Ma peja ame'é ta namo
pexo ym. 7 Peh& namo jande jaxo rahd, jande riki
jajyty'y ym. Japaraky katu. Jande aja pema'ema'e
rahd, katu tiki ti, aja pekwa katu ti. 8 Amo tama'e
japyhyk rah§, ame'é ke rehe jamuhepy katu. Jete
riki. Japaraky hii. Wera rah3, japaraky hii. Pytun
rahd, aja ti. Aja tamatarer japyhyk. Ame'€ pe
jandema'e ke jo'ok jo'ok. Aja rahd, pehé&ma'e ke
japyhyk ym. Jamukanim ym. 9 Aja jande jaxo.
Pehé py'a ke jandema'e sawa'e te muhury katu.
Ajarahd, amowe Tupdrehe pepy'akatu. Pehéma'e
ke jande je'€ha rupi japyhyk rahd, katu tiki. Aja
ym jande. Jande japaraky hii. Aja rah§, jande aja
ma peja peparaky katu ti. 10 Peh& namao jaxo rah3,
kuja pehé pe japandu:

—Amo paraky tar ym rahd, ma'e ke u'u ym ta ti
— aja.

11 Aja me'é japandu katu. Pehé koty jyty'ym
ame'étaixo, ajajahendu. Te'e ame'é ta ixo. Paraky
ym. Amo ta ixoha rehe har ame'é ta je'¢ je'€ ixo.
Katu ym aja. 12 Jesu Kirisutu, jandema'e sawa'e te
je'8ha rupi ame'é ta pe japandu. Kuja.

—Ma peja peparaky katu — aja jyty'ym ame'é ta
pe japandu.

Aja rahd ame'é ta paraky katu ta my. Aja
tamatarer pyhyk. Pe, ame'é pe ima'e ke jo'ok jo'ok
raha, katu tiki ti.

13Jande mu ta! Katu ame'é ke pema'ema'e pexo
ri. Ma peja aja me'é tapijar te'e we pexo. 14 Ko pa-
per rehe pehépe pexokatuharehe harjamupinim
jaxo. Ame'é ke rehe amd am6 hendu ym rah3,
pexo ym inamd. Aja rahd, a'e ke pemuhuxi ta. Aja
rahd, a'e hendu katu ta naha my. 15 Ma peja pehé

ruwajan aja ym pekwa pekwa ehe har pexo. Jete
riki. A'e riki peh& mu aja pepandu ipe. Aja rah3,
hendu katu ta.

A'ejOhar je'€ha

16 JTande py'a ke jandema'e sawa'e te muhury
katu. Upa ma'e jajumupyai ha ngi muhury katu.
Ma peja aja te'eha pehé py'a ke a'e muhury katu
ti. Upa ma'e ke pehé rehe uhyk rah§, aja ti. Pehé
py'a ke muhury katu ti. Ma peja johu peh& namo
tapijar te'e we Jesu ixo.

17 Thé po pe te'e kome'é paper ihé amupinim.
Katuha ke pehé pe ih& amupinim ai. Ih& Pau. Aja
ihéma'e mangaha ke. Aja ih& amupinim katu.

18 Ma peja johu pehé rehe Jesu Kirisutu ipy'a
katu te hii. A'e riki jandema'e sawa'e te.

Upa.

